
W Gabra tal-gurisprudenza

SENTENZA TAL-QORTI TAL-GUSTIZZJA (L-Ewwel Awla)

26 ta’ Settembru 2024 *

“Rinviju ghal de¢izjoni preliminari — Artikolu 267 TFUE — Kuncett ta’ ‘qorti jew tribunal’ —
Kriterji strutturali u funzjonali — Ezercizzju ta’ funzjonijiet gudizzjarji jew amministrattivi —
Awtorita pubblika indipendenti regolatorja u/jew ta’ supervizjoni tal-awdituri statutorji —
Modalitajiet ta’ organizzazzjoni interna — Setgha li jinbdew proceduri ex officio — Setgha ta’
sanzjoni — Decizjonijiet li jistghu jkunu s-suggett ta’ rikors gudizzjarju — Assenza ta’ kwalita ta’
‘terz’ fir-rigward tal-awtorita li adottat id-decizjoni suggetta ghal rikors gudizzjarju —
Inammissibbilta”

Fil-Kawza C-368/23 [Fautromb],
li ghandha bhala suggett talba ghal decizjoni preliminari skont 1-Artikolu 267 TFUE, imressqa
mill-formation restreinte du Haut conseil du commissariat aux comptes (France) (il-Kunsill Gholi
tal-Kummissarjat tal-Awdituri Statutorji, Kompozizzjoni Ristretta, (Franza)), permezz ta’
decizjoni tal-25 ta’ Mejju 2023, li waslet fil-Qorti tal-Gustizzja fit-12 ta’ Gunju 2023, fil-proc¢edura
Haut Conseil du commissariat aux comptes,
Vs
MO,

IL-QORTI TAL-GUSTIZZJA (L-Ewwel Awla),

komposta minn A. Arabadjiev, President tal-Awla, L. Bay Larsen (Relatur), Vi¢i President
tal-Qorti tal-Gustizzja, T. von Danwitz, A. Kumin u I. Ziemele, Imhallfin,

Avukat Generali: M. Campos Sanchez-Bordona,

Registratur: S. Spyropoulos, amministratrici,

wara li rat il-procedura bil-miktub u wara s-seduta tad-9 ta’ April 2024,
wara li kkunsidrat 1-osservazzjonijiet ipprezentati:

— ghal MO, minn H. Carrasco, F. Molinié u M. Nguyen Chanh, avocats,

— ghall-Gvern Franciz, minn R. Bénard u M. Guiresse, bhala agenti,

* Lingwa tal-kawza: il-Franciz.
i L-isem ta’ din il-kawza huwa fittizju. Dan l-isem ma jikkorrispondi ghall-isem reali ta’ ebda wahda mill-partijiet fil-procedura.

— ghall-Gvern Belgjan, minn A. De Brouwer u L. Van den Broeck, bhala agenti,

— ghall-Kummissjoni Ewropea, minn O. Gariazzo, G. Goddin, M. Mataija u G. von Rintelen,
bhala agenti,

wara li semghet il-konkluzjonijiet tal-Avukat Generali, ipprezentati fis-seduta tat-13 ta’
Gunju 2024,

taghti l-prezenti

Sentenza

It-talba ghal decizjoni preliminari tirrigwarda l-interpretazzjoni tal-Artikolu 25
tad-Direttiva 2006/123/KE tal-Parlament Ewropew u tal-Kunsill tat-12 ta’ Dicembru 2006 dwar
is-servizzi fis-suq intern (GU 2006, L 376, p. 36), moqri flimkien mad-Direttiva 2006/43/KE
tal-Parlament Ewropew u tal-Kunsill tas-17 ta’ Mejju 2006 dwar il-verifiki statutorji tal-kontijiet
annwali u tal-kontijiet konsolidati, li temenda d-Direttivi tal-Kunsill 78/660/KEE u 83/349/KEE u
li thassar id-Direttiva tal-Kunsill 84/253/KEE (GU 2006, L 157, p. 87), kif emendata
bid-Direttiva 2014/56/UE tal-Parlament Ewropew u tal-Kunsill tas-16 ta’ April 2014 (GU 2014,
L 158, p. 196) (iktar ’il quddiem id-“Direttiva 2006/43”), kif ukoll mar-Regolament (UE)
Nru 537/2014 tal-Parlament Ewropew u tal-Kunsill tas-16 ta’ April 2014 dwar rekwiziti specifici
dwar l-awditjar statutorju ta’ entitajiet ta’ interess pubbliku u li jhassar id-De¢izjoni
tal-Kummissjoni 2005/909/KE (GU 2014, L 158, p. 77, rettifika fil-GU 2014, L 170, p. 66).

Din it-talba tressqet fil-kuntest ta’ tilwima bejn il-Haut Conseil du commissariat aux comptes
(il-Kunsill Gholi tal-Kummissarjat tal-Awdituri Statutorji (Franza, iktar ’il quddiem il-“H3C”) u

MO, awditur statutorju, minhabba l-ezercizzju kongunt min-naha tieghu tal-attivita ta’ awditjar
tal-kontijiet u ta’ certi attivitajiet kummer¢jali.

I1-kuntest guridiku
Id-dritt tal-Unjoni

Id-Direttiva 2006/43/KE

II-punt 10 tal-Artikolu 2 tad-Direttiva 2006/43 jipprovdi:

“Ghall-finijiet ta’ din id-Direttiva, ghandhom japplikaw id-definizzjonijiet li gejjin:

[...]

10) ‘awtoritajiet kompetenti’ tfisser awtoritajiet jew korpi nominati mil-ligi li jkunu responsabbli

sabiex jirregolaw u/jew jissorveljaw l-awdituri statutorji u l-kumpanniji tal-verifika jew
aspetti specifici taghhom [...]”

L-Artikolu 30 ta’ din id-direttiva, taht it-titolu “Sistemi ta’ investigazzjonijiet u ta’ pieni” kien
jipprevedi, fil-paragrafu 1 tieghu:
“L-Istati Membri ghandhom jizguraw li jkun hemm sistemi effettivi ta’ investigazzjonijiet u ta’ pieni

sabiex jiskopru, jikkorregu u jipprevjenu l-ezekuzzjoni mhux adegwata tal-verifika statutorja
tal-kontijiet.”

Skont I-Artikolu 30a(1) tal-imsemmija direttiva, taht it-titolu “Dritt ta’ riproduzzjoni”:

“L-Istati Membri ghandhom jipprevedu awtoritajiet kompetenti li jkollhom is-setgha li jiehdu u/jew
jimponu ghall-inqas il-mizuri u s-sanzjonijiet amministrattivi li gejjin [...]

[...]”
L-Artikolu 32(1) u (4) tal-istess direttiva kien jipprevedi:
“l. L-Istati Membri ghandhom jorganizzaw sistema effettiva ta’ sorveljanza pubblika

ghall-awdituri statutorji u d-ditti tal-awditjar bbazata fuq il-principji stabbiliti fil-paragrafi 2 sa 7,
u ghandhom jinnominaw awtorita kompetenti responsabbli minn tali sorveljanza.

[...]

4. L-awtorita kompetenti ghandu jkollha r-responsabbilta finali fuq is-sorveljanza ta”:

(a) l-approvazzjoni u r-registrazzjoni tal-awdituri statutorji u d-ditti tal-awditjar;

(b) l-adozzjoni ta’ standards dwar l-etika professjonali, il-kontroll intern tal-kwalita ta’ ditta
tal-awditjar u tal-awditi, hlief fejn dawk l-istandards jigu adottati jew approvati minn
awtoritajiet ohra tal-Istati Membri;

(c) it-tkomplija tal-edukazzjoni;

(d) is-sistemi ta’ assigurazzjoni tal-kwalita;

(e) is-sistemi dixxiplinarji investigattivi u amministrattivi.”

Id-Direttiva 2006/123

L-Artikolu 25(1) tad-Direttiva 2006/123 huwa fformulat kif gej:

“L-Istati Membri ghandhom jizguraw li l-fornituri ma jkunux issuggettati ghal rekwiziti li
jobbligawhom jezercitaw xi attivita specifika eskluzivament jew li jirristringu l-ezercizzju
kongunt jew bi shab ta’ attivitajiet differenti.

Madankollu, il-fornituri li gejjin jistghu jkunu soggetti ghal dawn ir-rekwiziti:

(a) il-professjonijiet regolati, sa fejn huwa gustifikat sabiex jiggarantixxu l-konformita mar-regoli

dwar l-etika u I-kondotta professjonali, li tvarja skond in-natura specifika ta’ kull professjoni, u
mehtieg sabiex tkun zgurata l-indipendenza u l-imparzjalita taghhom;

(b) il-fornituri ta¢-certifikazzjoni, 1-akkreditazzjoni, is-sorveljanza teknika, is-servizzi ta’ prova sa
fejn huwa gustifikat sabiex jizguraw l-indipendenza u imparzjalita taghhom.”

Id-dritt Franciz

Code de commerce

L-Artikolu L. 822-10 tal-code de commerce (il-Kodi¢i tal-Kummer¢), fil-verzjoni tieghu
applikabbli ghall-kawza prin¢ipali, kien jipprevedi:

“II-funzjonijiet tal-awditur statutorju huma inkompatibbli:

[...]

3° Ma’ kwalunkwe attivita kummercjali, kemm jekk hija mwettqa direttament jew permezz ta’
intermedjarju.”

L-Artikolu L. 824-1 ta’ dan il-kodi¢i kien jipprevedi b'mod partikolari li kull ksur
tal-kundizzjonijiet legali ta’ ezer¢izzju tal-professjoni ta’ awditur statutorju kien jikkostitwixxi
nuqqas dixxiplinari.

II-kompozizzjoni ristretta, tal-H3C, giet stabbilita mill-Artikolu L. 821-2, II, tal-imsemmi kodici, u
abbazi tieghu hija kienet kompetenti sabiex tiddec¢iedi dwar is-sanzjonijiet tal-awdituri statutorji
minhabba n-nuqqasijiet dixxiplinari li kienu jwettqu.

Fil-kwalita taghhom ta’ membri tal-H3C, il-membri tal-kompozizzjoni ristretta tal-H3C kienu
jagghu taht id-dispozizzjonijiet tal-Ligi Nru 2017-55, tal-20 ta’ Jannar 2017, dwar l-istatus generali
tal-awtoritajiet amministrattivi indipendenti u tal-awtoritajiet pubblici indipendenti (JORF tal-21
ta’ Jannar 2017, test n° 2). Minn dan jirrizulta b’'mod partikolari li I-mandat taghhom kien
irrevokabbli u li kienu suggetti ghal regoli ta’ etika li jipprevedu diversi inkompatibbiltajiet u li
jimponulhom li jezercitaw il-funzjonijiet taghhom b’dinjita, korrettezza u integrita, li jwaqqfu
immedjatament kull kunflitt ta’ interessi, kif ukoll li ma jircevux jew jitolbu struzzjonijiet minn
ebda awtorita fl-ezercizzju tal-kompetenzi taghhom.

L-Artikolu L. 824-13 tal-Kodici tal-Kummer¢ kien jistabbilixxi:

“Id-de¢izjoni tal-[H3C] ghandha tigi ppubblikata fuq is-sit internet taghha. Jekk ikun il-kaz, din
ghandha tigi ppubblikata wkoll fil-pubblikazzjonijiet, gazzetti jew media indikati mill-[H3C], fformat
ta’ pubblikazzjoni proporzjonat ghan-nuqqas jew ghan-nuqqas ta’ twettiq ta’ obbligu u ghas-sanzjoni
imposta. L-ispejjez ghandhom jithallsu mill-persuni ssanzjonati.

[...]”

L-Artikolu L. 824-14 ta’ dan il-kodici kien jipprevedi:

“Il-persuna ssanzjonata jew il-President tal-[H3C] wara ftehim tal-kullegg [tal-H3C] jista’ jipprezenta
rikors ta’ gurisdizzjoni shiha quddiem il-Conseil d’Etat (il-Kunsill tal-Istat, Franza).”

Il-Kodici tal-Gustizzja Amministrattiva

L-Artikolu L311-4 tal-Kodici tal-Gustizzja Amministrattiva, kif emendat bl-Artikolu 33 tal-Ligi
Nru 2021-1382 tal-25 ta’ Ottubru 2021 (JORF tas-26 ta’ Ottubru 2021, test Nru. 2), kien jipprovdi:

“Il-Conseil d’Etat ghandu jiehu konjizzjoni, fl-ewwel u fl-ahhar istanza, ta’ rikorsi ta’ gurisdizzjoni
shiha assenjati lilu skont:

[...]

4° 1-Artikolu L. 824-14 tal-Kodic¢i tal-Kummerc;

[...]”

Id-Digriet Nru 2023-1142

L-ordonnance n° 2023-1142, du 6 décembre 2023, relative a la publication et a la certification
d’informations en matiére de durabilité et aux obligations environnementales, sociales et de
gouvernement d’entreprise des sociétés commerciales (id-digriet Nru 2023-1142 tas-6 ta’
Di¢embru 2023, dwar il-pubblikazzjoni u ¢-certifikazzjoni ta’ informazzjoni dwar is-sostenibbilta
u l-obbligi ambjentali, socjali u ta’ governanza tal-kumpanniji kummercjali) (JORF tas-7 ta’
Dicembru 2023, Test Nru 19) jinkludi d-dispozizzjonijiet dwar is-sostituzzjoni tal-H3C
mill-Haute autorité de 'audit (I-Awtorita Gholja tal-Awditjar (Franza)).

Il-kawza principali u d-domandi preliminari
MO ilu, mis-sena 1967, inkluz fir-Registru tal-Awdituri u fil-lista tal-awdituri statutorji.

MO ghandu, direttament jew indirettament, permezz ta’ Fiducial International SA, 99.9 %
tal-kapital ta’ Fiducial SC, li taghha huwa l-amministratur. Din tal-ahhar hija l-kumpannija omm
tal-grupp multidixxiplinari Fiducial, imwaqqaf minn MO £1-1970 u li tipproponi offerta globali ta’
servizzi lill-imprizi.

Fi hdan dan il-grupp, Fidexpertise SA, kumpannija fiducjarja nazzjonali ta’ perizja tal-kontabbilta
li MO ghandu, direttament jew indirettament, 98.69 % tal-kapital taghha, u li taghha huwa
l-president tal-Bord tad-Diretturi kif wukoll id-Direttur Generali, tezercita, flimkien
mas-sussidjarji taghha, l-attivita ta’ perizja tal-kontabbilta. Fidaudit SA, kumpannija fiduc¢jarja
nazzjonali ta’ awditu li MO ghandu, direttament jew indirettament, 98 % tal-kapital taghha, u li
taghha huwa wkoll il-president tal-Bord tad-Diretturi kif ukoll id-Direttur Generali, tezercita
flimkien mas-sussidjarji taghha, l-attivita ta’ awditur statutorju.

Barra minn hekk, l-imsemmi grupp Fiducial joffri, fogsma bhalma huma s-sigurta, bejgh ta’
provvisti u ta’ ghamara tal-ufficcju, il-provvista ta’ servizzi informatici, il-proprjeta immobbli u
l-gestjoni ta’ socjetajiet irregolati mid-dritt c¢ivili ta’ investiment immobiljari jew fis-settur
bankarju, diversi servizzi ohra lill-imprizi permezz tas-sussidjarji ta’ Fiducial SC. L-istess grupp
jopera, ukoll, stazzjoni tar-radju nazzjonali u media tal-komunikazzjoni regjonali.

Fit-3 ta’ Jannar 2022, il-Presidenta tal-H3C informat lir-relatur generali tal-H3C b’sensiela ta’ fatti
kkritikati lil MO, ta’ attivitajiet kummerd¢jali inkompatibbli mal-funzjonijiet ta’ awditur statutarju.

Wara investigazzjoni mwettqa mir-relatur generali tal-H3C fir-rigward tal-osservanza, minn MO,
tal-obbligi relatati mal-ezercizzju tal-funzjonijiet ta’ awditur statutarju, il-kompozizzjoni tal-H3C
li tiddeciedi fuq il-kazijiet individwali, permezz ta’ decizjoni tat-13 ta’ Ottubru 2022, iddecidiet li
tibda procedura ta’ sanzjoni kontra MO.

Skont l-ilment deciz minn din il-kompozizzjoni, huwa gie akkuzat li kiser, sa mit-3 ta’ Jannar 2016,
1-Artikolu L. 822-10 tal-Kodici tal-Kummer¢, minhabba li ezercita, direttament jew indirettament,
permezz ta’ Fiducial SC u Fiducial International, attivitajiet kummer¢jali li ma setghux jigu
kklassifikati bhala “acc¢essorji ghall-professjoni ta’ awditur” u, ghaldagstant, inkompatibbli
mal-funzjonijiet ta’ awditur statutorju.

Fit-3 ta’ Jannar 2023, ir-relatur generali tal-H3C baghat lill-President tal-kompozizzjoni ristretta
tal-H3C kopja tal-komunikazzjoni ta’ dawn l-ilment, flimkien ma’ kopja tar-rapport ta’
investigazzjoni u tal-fajl tal-investigazzjoni, u sussegwentement baghatlu r-rapport finali tieghu
fid-19 ta’ Jannar 2023.

Wagqt il-laggha tat-13 ta’ April 2023, li ghaliha ssejjah MO, ir-relatur generali tal-H3C talab li MO
jithassar mil-lista tal-awdituri statutorji, kif ukoll li tigi imposta fuqu sanzjoni pekunjarja u li tigi
ordnata l-pubblikazzjoni tad-dec¢izjoni f'gurnal ekonomiku jew finanzjarju bi spejjez tal-parti
kkoncernata.

Huwa fil-kuntest ta’ dawn il-proceduri dixxiplinari li 1-kompozizzjoni ristretta tal-H3C tqis
necessarju li tistagsi lill-Qorti tal-Gustizzja dwar l-interpretazzjoni tal-Artikolu 25
tad-Direttiva 2006/123, moqri flimkien mad-dispozizzjonijiet tad-Direttiva 2006/43 u
tar-Regolament Nru 537/2014.

Fit-talba taghha ghal decizjoni preliminari, il-kompozizzjoni ristretta tal-H3C tenfasizza li hija
ghandha n-natura ta’ “qorti jew tribunal”, fis-sens tal-Artikolu 267 TFUE.

Fdan ir-rigward, hija tirrileva li hija giet stabbilita mill-Artikolu L. 821-2, II, tal-Kodi¢i
tal-Kummer¢, li abbazi tieghu hija kienet kompetenti sabiex tiddeciedi s-sanzjonijiet li ghalihom
kienu suggetti b’'mod partikolari l-awdituri statutarji minhabba nuqqas ta’ twettiq ta’ obbligi u
nuqgqasijiet dixxiplinari li huma kienu jwettqu.

Fil-kapacita taghhom bhala membri tal-kullegg tal-H3C, il-membri li jiffurmaw kompozizzjoni
ristretta tal-H3C ghandhom mandat irrevokabbli. Barra minn hekk, huma suggetti ghal regoli ta’
etika li jipprevedu diversi inkompatibbiltajiet, li jimponulhom li jezercitaw il-funzjonijiet
taghhom b’dinjita, korrettezza u integrita, li jwaqqfu immedjatament kull kunflitt ta’ interessi kif
ukoll li ma jircevux jew jitolbu struzzjonijiet minn ebda awtorita fl-ezercizzju tal-kompetenzi
taghhom.

Fir-rigward tal-procedura ta’ sanzjoni kontra awditur statutorju, l-organu tar-rinviju jippreciza li
ma jistax jibda proceduri ex officio, peress li 1-procedura tista’ tinbeda biss wara r-riferiment
tar-relatur generali tal-H3C. Dan tal-ahhar huwa inkarigat li jwettaq investigazzjoni li fi
tmiemha, wara li jkun sema’ lill-persuna kkonc¢ernata, huwa jibghat rapport lill-H3C. Il-Kullegg
tal-H3C ghandu jiddelibera minghajr il-prezenza tal-membri tal-organu tar-rinviju u ghandu
jiddeciedi, jekk ikun il-kaz, dwar l-ilmenti jew l-ilmenti li jigu kkomunikati mir-relatur generali
tal-H3C lill-persuna kkoncernata, u ghaldagstant tkun adita il-kompozizzjoni ristretta tal-H3C.

Wara li semghet, matul is-seduta pubblika, lill-persuna kkoncernata li ghandha 1-possibbilta, jekk
ikun il-kaz, li titlob ir-rikuza ta’ wiehed mill-membri ta’ din il-kompozizzjoni ristretta adita, din
tal-ahhar tiddelibera minghajr il-prezenza ta’ din il-persuna u tar-relatur generali tal-H3C, u
mbaghad taghti decizjoni motivata.

Fdan il-kuntest, il-kompozizzjoni ristretta tal-H3C tista’ b’'mod partikolari timponi sanzjonijiet.

Id-decizjonijiet tal-kompozizzjoni ristretta tal-H3C jistghu jigu kkontestati mill-persuna
ssanzjonata jew mill-President tal-H3C, bl-approvazzjoni tal-kullegg tal-H3C, fil-kuntest ta’
rikors ta’ gurisdizzjoni shiha quddiem il-Conseil d’Etat (il-Kunsill tal-Istat).

F'dawn i¢-cirkustanzi, il-kompozizzjoni ristretta tal-H3C iddecidiet li tissospendi l-procedura
quddiemha u li taghmel lill-Qorti tal-Gustizzja d-domandi preliminari li gejjin:

“1) L-Artikolu 25 tad-Direttiva [2006/123] ghandu jigi interpretat, b'mod partikolari fid-dawl
tad-dispozizzjonijiet tad-Direttiva [2006/43] u tar-Regolament [Nru 537/2014] fis-sens li
jipprekludi li legizlazzjoni nazzjonali tipprojbixxi lill-Awdituri Statutorji u lill-kumpanniji
tal-verifika milli jezercitaw kull attivita kummercjali, kemm jekk ezercitata b'mod dirett jew
permezz ta’ intermedjarju?

2. FPkaz ta’ risposta fl-affermattiv ghall-ewwel domanda, dan japplika wkoll meta din
il-legizlazzjoni teskludi mill-kamp ta’ din il-projbizzjoni, bhala ec¢cezzjoni, minn naha,
l-attivitajiet kummercjali accessorji ghall-professjoni ta’ awditur, ezercitati b’osservanza
tar-regoli ta’ deontologija u ta’ indipendenza tal-kummissarji fil-kontijiet u fil-kundizzjonijiet
previsti fit-tielet paragrafu tal-Artikolu 22 tad-Digriet Nru 45-2138 tad-19 ta’
Settembru 1945], li jistabbilixxi 1-Ordni tal-Awdituri u li jirregola t-titolu u l-professjoni ta’
awditur) (JORF Nru 0222 tal-21 ta’ Settembru 1945, p. 5938),] u, min-naha l-ohra,
l-attivitajiet kummercjali accessorji ezerc¢itati minn kumpannija multi-professjonali
fil-kundizzjonijiet previsti fl-Artikolu 31-5 tal-Ligi Nru 90— 1258[,] tal-31 ta’ Dicembru 1990,
dwar l-ezer¢izzju, taht forma ta’ kumpanniji, ta” professjonijiet liberi suggetti ghal statut legali
jew regolamentari jew li t-titolu taghhom huwa protett, u dwar kumpanniji holdings ta’
professjonijiet liberi (JORF Nru 0004 tal-5 ta’ Jannar 1991, p. 216)]?”

Fuq l-ammissibbilta tat-talba ghal decizjoni preliminari

Fl-osservazzjonijiet bil-miktub tieghu, il-Gvern Franciz isostni li I-kompozizzjoni ristretta tal-H3C
ma hijiex “qorti jew tribunal”, fis-sens tal-Artikolu 267 TFUE. B'mod partikolari, huwa jsostni li
d-dec¢izjoni li hija mitluba taghti ma hijiex ser tkun decizjoni ta’ natura gudizzjarja. Barra minn
hekk, skont dan il-gvern, il-H3C jaqdi funzjonijiet regolatorji, ta’ supervizjoni settorjali u ta’
sanzjoni, li huwa jista’ jezercita ex officio, li jikkonferma n-natura amministrattiva tal-funzjonijiet
tieghu. Tali konkluzjoni ma hijiex ikkontestata mill-modalitajiet ta’ organizzazzjoni interna
tal-H3C, iddettati, b’'mod partikolari, mir-rekwiziti kostituzzjonali Francizi.

Skont gurisprudenza stabbilita tal-Qorti tal-Gustizzja, sabiex tevalwa jekk l-organu tar-rinviju
inkwistjoni ghandux in-natura ta’ “qorti jew tribunal” fis-sens tal-Artikolu 267 TFUE, kwistjoni li
taga’ unikament taht id-dritt tal-Unjoni, il-Qorti tal-Gustizzja ghandha tiehu inkunsiderazzjoni
l-elementi kollha, bhal, fost l-ohrajn, l-origini legali ta’ dan l-organu, il-permanenza tieghu,

in-natura obbligatorja tal-gurisdizzjoni tieghu, in-natura kontradittorja tal-procedura tieghu,
l-applikazzjoni, mill-organu inkwistjoni, ta’ ligijiet kif ukoll l-indipendenza tieghu (sentenza tat-3
ta’ Mejju 2022, CityRail, C-453/20, EU:C:2022:341, punt 41, u l-gurisprudenza ¢¢itata).

Mill-gurisprudenza stabbilita tal-Qorti tal-Gustizzja jirrizulta wkoll li I-qrati nazzjonali jistghu
jadixxu lil din tal-ahhar biss jekk tilwima tkun pendenti quddiemhom u jekk ikunu mitluba
jiddeciedu fil-kuntest ta’ proc¢edura intiza li twassal ghal decizjoni ta’ natura gudizzjarja (sentenza
tat-3 ta’ Mejju 2022, CityRail, C-453/20, EU:C:2022:341, punt 42 u l-gurisprudenza ¢citata).

Ghaldagstant, il-kwistjoni dwar jekk organu jistax jadixxi lill-Qorti tal-Gustizzja ghandha tigi
ddeterminata abbazi ta’ kriterji kemm strutturali kif ukoll funzjonali. F'dan ir-rigward, organu
nazzjonali jista’ jigi kklassifikat bhala “qorti jew tribunal”, fis-sens tal-Artikolu 267 TFUE, meta
huwa jezer¢ita funzjonijiet gudizzjarji, filwaqt li, fl-ezerc¢izzju ta’ funzjonijiet ohra, b’'mod
partikolari ta’ natura amministrattiva, din il-klassifikazzjoni ma tistax tigi rrikonoxxuta
fir-rigward tieghu (sentenza tat-3 ta’ Mejju 2022, CityRail, C-453/20, EU:C:2022:341, punt 43 u
l-gurisprudenza c¢¢itata).

Minn dan jirrizulta li, sabiex jigi stabbilit jekk organu nazzjonali, li lilu l-ligi tikkonferixxi
funzjonijiet ta’ natura differenti, ghandux jigi kklassifikat bhala “qorti jew tribunal”, fis-sens
tal-Artikolu 267 TFUE, huwa necessarju li tigi vverifikata n-natura specifika tal-funzjonijiet li
huwa jaqdi fil-kuntest legali specifiku li fih huwa jintalab jadixxi lill-Qorti tal-Gustizzja (sentenza
tat-3 ta’ Mejju 2022, CityRail, C-453/20, EU:C:2022:341, punt 44 u l-gurisprudenza ccitata).

11-Qorti tal-Gustizzja pprecizat ukoll li din il-verifika hija ta’ importanza partikolari fil-prezenza ta’
awtoritajiet amministrattivi li l-indipendenza taghhom hija konsegwenza diretta tar-rekwiziti li
jirrizultaw mid-dritt tal-Unjoni li jaghtihom kompetenzi ta’ supervizjoni settorjali u ta’ sorveljanza
tas-swieq. Ghalkemm dawn l-awtoritajiet jistghu jissodisfaw il-kriterji mfakkra fil-punt 35 ta’ din
is-sentenza, l-attivita ta’ kontroll settorjali u ta’ sorveljanza tas-swieq hija, essenzjalment, ta’
natura amministrattiva, sa fejn din timplika l-ezercizzju ta’ kompetenzi li ma humiex relatati ma’
dawk attribwiti lill-qrati (sentenza tat-3 ta’ Mejju 2022, CityRail, C-453/20, EU:C:2022:341,
punt 45).

Ghaldagstant, filwaqt li l-origini legali tieghu, in-natura permanenti tieghu, in-natura
kontradittorja tal-procedura tieghu, l-applikazzjoni minnu tad-dispozizzjonijiet legali u
l-indipendenza tieghu ma jkunux fid-dubju, organu nazzjonali jista’ jadixxi lill-Qorti tal-Gustizzja
b’talba ghal dec¢izjoni preliminari biss jekk, fil-kuntest tal-kawza pendenti quddiemu, huwa jaqdi
funzjonijiet ta’ natura gudizzjarja (ara, f'dan is-sens, is-sentenza tat-3 ta’” Mejju 2022, CityRail,
C-453/20, EU:C:2022:341, punt 46).

Barra minn hekk, jikkostitwixxu indizji li I-organu inkwistjoni jaqdi funzjonijiet mhux gudizzjarji
izda amministrattivi s-setgha li jressaq proceduri ex officio kif ukoll is-setgha li jimponi, ukoll ex
officio, sanzjonijiet fl-ogsma li jaqghu taht il-kompetenza tieghu (sentenza tat-3 ta’ Mejju 2022,
CityRail, C-453/20, EU:C:2022:341, punt 48).

Ghall-finijiet tal-evalwazzjoni tan-natura tal-funzjonijiet ta’ organu, ghandhom jittiehdu
inkonsiderazzjoni wkoll ir-rwol u l-pozizzjoni tieghu fl-ordinament guridiku nazzjonali.
Ghalhekk, ghandha tigi kklassifikata bhala “amministrattiva” 1-attivita tal-organi regolatorji li ma
ghandhomx il-funzjoni li jikkontrollaw il-legalita ta’ dec¢izjoni, izda li jiddeciedu, ghall-ewwel

darba, dwar l-ilmenti u li d-decizjonijiet taghhom huma suggetti ghal rimedju gudizzjarju (ara,
fdan is-sens, is-sentenza tat-3 ta’ Mejju 2022, CityRail, C-453/20, EU:C:2022:341, punti 50 u 51,
kif ukoll il-gurisprudenza cc¢itata).

I-Qorti tal-Gustizzja fakkret ukoll li l-kuncett ta’ “qorti jew tribunal”, fis-sens
tal-Artikolu 267 TFUE, jista’, essenzjalment, jindika biss awtorita li ghandha l-kwalita ta’ terz
fir-rigward ta’ dik li tkun adottat id-decizjoni li hija s-suggett tar-rikors (sentenza tat-3 ta’
Mejju 2022, CityRail, C-453/20, EU:C:2022:341, punt 52 u l-gurisprudenza ccitata).

Fl-ahhar nett, il-Qorti tal-Gustizzja qieset li decizjoni hija simili ghal decizjoni ta’ tip
amministrattiv peress li ma jistax ikollha attributi ta’ de¢izjoni gudizzjarja, b’'mod partikolari
l-awtorita ta’ res judicata (ara, fdan is-sens, is-sentenza tas-16 ta’ Settembru 2020, Anesco et,
C-462/19, EU:C:2020:715, punt 48 kif ukoll il-gurisprudenza ¢citata).

Fid-dawl tal-kunsiderazzjonijiet pre¢edenti, ghandhom jigu ezaminati, fdan il-kaz, in-natura u
lI-funzjoni tal-H3C fis-sistema ta’ supervizjoni pubblika tal-awdituri statutorji, prevista
mid-Direttiva 2006/43.

Fdan ir-rigward, ghandu jigi rrilevat li I-Artikolu 32(1) ta’ din id-direttiva jezigi li 1-Istati Membri
jistabbilixxu sistema effettiva ta’ supervizjoni pubblika tal-awdituri statutorji u tal-kumpanniji
tal-awditu u ghandhom jahtru awtorita kompetenti responsabbli ghal din is-supervizjoni.

Skont 1-Artikolu 32(4) tal-imsemmija direttiva, din l-awtorita tassumi r-responsabbilta finali
ghas-supervizjoni tal-approvazzjoni u r-registrazzjoni tal-awdituri statutorji u tal-kumpanniji
tal-awditu, ghall-adozzjoni tal-istandards dwar l-etika professjonali u 1-kontroll intern tal-kwalita
tal-kumpanniji tal-awditu u tal-attivitajiet tal-awditu, tat-tahrig kontinwu, tas-sistemi
tal-assigurazzjoni tal-kwalita kif ukoll tas-sistemi investigattivi u tas-sistemi amministrattivi
fkuntest dixxiplinari.

Is-supervizjoni pubblika hija ezercitata mill-awtoritajiet kompetenti tal-Istati Membri ddefiniti
fil-punt 10 tal-Artikolu 2 tad-Direttiva 2006/43 bhala l-awtoritajiet jew l-organi mahtura mil-ligi
li ghandhom bhala funzjoni r-regolamentazzjoni u/jew is-supervizjoni tal-awdituri statutorji u
tal-kumpanniji tal-awditu.

Barra minn hekk, ghandu jigi rrilevat li, skont 1-Artikolu 30(1) ta’ din id-direttiva, 1-Istati Membri
ghandhom jizguraw li jigu stabbiliti sistemi effettivi ta’ investigazzjonijiet u ta’ sanzjonijiet sabiex
tigi skoperta, ikkoreguta u evitata l-ezekuzzjoni inadegwata tal-awditu statutorju tal-kontijiet u li,
skont 1-Artikolu 30a(l) tal-imsemmija direttiva, l-Istati Membri ghandhom jipprevedu li
l-awtoritajiet kompetenti jkollhom is-setgha li jiehdu u/jew jimponu tal-inqas il-mizuri u
s-sanzjonijiet amministrattivi elenkati fiha.

Fid-dawl tal-kompetenzi ta’ supervizjoni u ta’ sanzjoni li hija ghandha skont id-dritt tal-Unjoni,
awtorita kompetenti mahtura minn Stat Membru skont, b’mod partikolari, 1-Artikolu 32(1)
tad-Direttiva 2006/43, taqdi, bhala prin¢ipju, funzjonijiet ta’ natura amministrattiva.

Madankollu, minkejja n-natura amministrattiva li ghandhom, bhala principju, il-funzjonijiet ta’
tali awtorita, ghandu jigi ddeterminat, kif jirrizulta mill-gurisprudenza esposta fil-punt 38 ta’ din
is-sentenza, jekk din ghandhiex titqies, fil-kuntest specifiku tal-funzjonijiet li hija taqdi fil-kuntest
tal-kawza prin¢ipali, bhala “qorti jew tribunal’, fis-sens tal-Artikolu 267 TFUE.

F'dan ir-rigward, qabelxejn, kif irrileva 1-Avukat Generali fil-punt 42 tal-konkluzjonijiet tieghu,
il-H3C ghandu l-possibbilta li jiddeciedi ex officio. Barra minn hekk, mid-decizjoni tar-rinviju
jirrizulta li, fil-kawza principali, il-procedura dixxiplinari nbdiet minghajr ma qabel kien tressaq
ilment quddiem il-H3C.

Sussegwentement, ghandu jigi rrilevat li, kif jirrizulta mill-Artikolu L. 824-14 tal-Kodic¢i
tal-Kummer¢, id-decizjoni ta’ sanzjoni fil-kuntest ta’ procedura dixxiplinari bhal dik inkwistjoni
fil-kawza principali tista’ tkun is-suggett ta’ rikors kontenzjuz quddiem il-Conseil d’Etat.

F’dan ir-rigward, ghandu jigi osservat li, meta tali rikors jigi pprezentat, il-H3C ikollu l-istatus ta’
konvenut. Issa, tali parte¢ipazzjoni tal-H3C fi procedura ghat-tressiq ta’ kawza, li tikkontesta
d-decizjoni tieghu stess, tikkostitwixxi indizju tal-fatt li, meta huwa jadotta tali de¢izjoni, il-H3C
ma jkollux il-kwalita ta’ terz, fis-sens imfakkar fil-punt 43 ta’ din is-sentenza.

Fl-ahhar nett, kif enfasizza 1-Gvern Franéiz fl-osservazzjonijiet bil-miktub tieghu, il-Conseil d’Etat
(il-Kunsill tal-Istat) jiddeciedi, fl-ewwel u fl-ahhar istanza, dwar ir-rikorsi ta’ gurisdizzjoni shiha
kontra tali decizjoni ta’ sanzjoni, skont I-Artikolu L-311-4 tal-Kodi¢i tal-Gustizzja
Amministrattiva u 1-Artikolu L. 824-14 tal-Kodi¢i tal-Kummer¢. Mill-informazzjoni li ghandha
1-Qorti tal-Gustizzja jirrizulta li, fid-dritt Franciz, dan il-fatt jimplika li l-imsemmija de¢izjoni ta’
sanzjoni ma hijiex meqjusa li ghandha l-awtorita ta’ res judicata.

Certament, kif sostna MO, il-Qorti tal-Gustizzja giet adita, fil-kuntest ta’ dan ir-rinviju ghal
decizjoni preliminari, minn kompozizzjoni specifika tal-H3C, jigifieri 1-kompozizzjoni ristretta
tieghu. F'dan ir-rigward, MO jallega, essenzjalment, li l-azzjoni ta’ din tal-ahhar ghandha tigi
sseparata minn dik tal-H3C fir-rigward kemm tal-bidu tal-proceduri kif ukoll fir-rigward
tal-istatus ta’ din il-kompozizzjoni ristretta quddiem il-Conseil d’Etat fil-kuntest tar-rikorsi
pprezentati quddiemu.

Madankollu, kif irrileva I-Avukat Generali, essenzjalment, fil-punt 43 tal-konkluzjonijiet tieghu,
il-H3C ghandu jitqies, fil-kuntest tal-proceduri li taw lok ghal din it-talba ghal dec¢izjoni
preliminari, bhala awtorita ta’ supervizjoni mehuda fl-intier taghha, anki meta din tagixxi
permezz ta’ unitajiet differenti tal-istruttura organika taghha.

Fil-fatt, ghandu jigi osservat, fdan ir-rigward, li d-Direttiva 2006/43 tirreferi biss
ghall-“awtoritajiet kompetenti”, minghajr ma tistabbilixxi distinzjoni bejn dawn l-awtoritajiet u
l-komponenti differenti taghhom. Ghaldagstant, il-fatt li, fid-definizzjoni tal-modalitajiet ta’
organizzazzjoni ta’ tali awtorita, Stat Membru jkun iddec¢ieda li jistabbilixxi pro¢edura interna li
tinvolvi l-intervent successiv ta’ diversi komponenti ta’ din l-awtorita, sabiex jissepara
l-funzjonijiet ta’ prosekuzzjoni u ta’ istruttorja minn dik tal-ghoti tas-sanzjoni, ma jistax iwassal
sabiex jitqies li d-de¢izjoni mehuda mill-imsemmija awtorita, skont din il-procedura interna, ma
hijiex ta’ natura amministrattiva.

B’mod partikolari, minn dan ma jistax jigi dedott li l-organizzazzjoni interna tal-H3C tippermetti
li jitqies li l-kompozizzjoni ristretta tieghu ghandha I-kwalita ta’ “terz” fir-rigward tal-H3C innifsu,
fis-sens imfakkar fil-punt 43 ta’ din is-sentenza.

Barra minn hekk, kif irrileva 1-Gvern Franciz fl-osservazzjonijiet bil-miktub tieghu, mid-dritt
nazzjonali applikabbli jirrizulta li 1-Artikolu L.824-13 tal-Kodic¢i tal-Kummerc¢ jirreferi
esplicitament ghad-decizjoni tal-kompozizzjoni ristretta tal-H3C fil-qasam dixxiplinari bhala li
tikkostitwixxi “decizjoni tal-[H3C] ” u mhux de¢izjoni ta’ din il-kompozizzjoni.

Fid-dawl tal-kunsiderazzjonijiet precedenti, ghandu jigi kkonstatat li 1-kompozizzjoni ristretta
tal-H3C, fil-kuntest normattiv partikolari li fih hija mitluba tadixxi lill-Qorti tal-Gustizzja, taqdi
funzjonijiet ta’ natura mhux gudizzjarja, izda amministrattiva. Ghaldagstant, hija ma tistax titqies
bhala “qorti jew tribunal” fis-sens tal-Artikolu 267 TFUE, b’tali mod li t-talba ghal dec¢izjoni
preliminari mressqa minnha hija inammissibbli.

Fuq l-ispejjez

Peress li I-procedura ghandha, fir-rigward tal-partijiet fil-kawza prin¢ipali, in-natura ta’ kwistjoni
mqajma quddiem il-qorti tar-rinviju, hija dik il-qorti li tiddeciedi fuq l-ispejjez. L-ispejjez sostnuti
ghas-sottomissjoni tal-osservazzjonijiet lill-Qorti tal-Gustizzja, barra dawk tal-imsemmija
partijiet, ma jistghux jithallsu lura.

Ghal dawn il-motivi, Il-Qorti tal-Gustizzja (L-Ewwel Awla) taqta’ u tiddeciedi:

It-talba ghal decizjoni preliminari mressqa mill-kompozizzjoni ristretta tal-Haut Conseil du

commissariat aux comptes (France) (il-Kunsill Gholi tal-Kummissarjat tal-Awdituri
Statutorji (Franza), permezz ta’ decizjoni tal-25 ta’ Mejju 2023, hija inammissibbli.

Firem

